
Tháinig Síle Dísle agus Anraí Sonraí ar bord loinge 
go hOileán Taisce ar thóir taisce a bhí i bhfolach. 
Rás a bhí ann de bhrí go raibh smaoineamh 
difriúil ag an mbeirt acu maidir leis an mbealach 
is fearr leis an taisce a aimsiú. Bhí Síle Dísle ag 
iarraidh dul sa seans, bhí sí an-randamach. Bhí 
Anraí Sonraí ag iarraidh a bhealach féin a úsáid, 
bealach a bhí cruthaithe cheana féin, agus plean 
a leagan amach ag úsáid graf agus léarscáileanna. 

D’imigh an bheirt acu ar a n-aistear féin. Ní raibh 
ach dhá choiscéim tógtha acu nuair a tháinig 
siad chomh fada le crosbhealach. Ar thaobh na 
láimhe clé, bhí cosán néata díreach ann agus ar 
thaobh na láimhe deise, bhí cosán lúbach casta 
ann. Roghnaigh Anraí Sonraí an cosán néata a 
leanúint ar dtús, de bhrí gur cruthaíodh gurb 
é an cosán ba ghiorra é. “Ba chóir duit teacht 

an bealach seo! Tomhaiseadh an fad agus 
taifeadadh é. Is é an cosán is giorra é, cosán 
díreach é an bealach ar fad!”

“Bhuel tá mise chun bonn a chaitheamh!” arsa 
Síle Dísle. Shocraigh sí dá bhfaigheadh sí ceann 
go rachadh sí leis an gcosán néata, agus dá 
bhfaigheadh sí cruit go rachadh sí leis an gcosán 
lúbach. Chaith sí an bonn, agus thit sé leis an 
gcruit. “Seasann an chruit i gcónaí duit!” agus 
lean sí an cosán lúbach. Bhí an cosán lúbach fada 
corach agus thóg sé a láááááán ama é a shiúl….

Ceacht: 

An féidir leat an scéal a chríochnú? Cé a tháinig ar an taisce ar 
dtús?

